
GOUVÈNÈ CUOMO ANONSE NOUVO PWOGRAM PILÓT POU LANSE TEKNOLOJI 

SEKIRITE MTA NAN FEN ANE SA  
 

Nouvo sistèm pou evite kolizyon ak alèt viraj pral amelyore sekirite pasaje ak 
pyeton  

 
Anons lan vini apre achèvman tès teren; MTA aktyèlman ap travay avèk founisè 
yo pou mete sou pye amelyorasyon enpòtan alavans de lansman pilòt pndan ivè 

sa a  

 
Gouvènè Andrew M. Cuomo jodia te anonse ke pwogram pilòt konplè pou de nouvo 
teknoloji MTA ki vize nan amelyore sekirite pasaje – yon sistèm avètisman pou viraj 
pyeton ak yon sistèm pou evite kolizyon –pral lanse nan fen ane sa a. Baze sou 
achèvman ki gen siksè nan pwogram pilòt yo, teknoloji a pral elaji sou yon baz nan tout 
vil la nan katriyèm trimès 2016 la, e yap enstale l sou jiska 1,600 bis apati mitan ane 
2018. 
 
Lansman pwogram pilòt sa vini apre achèvman tès sou teren pou nouvo sistèm sekirite, 
kote MTA te idantifye amelyorasyon enpòtan yo.  Otorite a aktyèlman ap travay avèk 
manifakti yo pou mete sou pye amelyorasyon sa yo atan pou lansman konplè pwogram 
pilòt konplè sa.  
 
“Ogmante sekirite se yon pati ki esansyèlman enpòtan nan kondwi nou pou amelyore, 
renouvle ak ranfòse MTA,” Gouvènè Cuomo te deklare. “Renovasyon sa yo pral 
amelyore nouvo teknoloji pou fè wout nou yo vin pi ansekirite, pwoteje pyeton ak 
otomobilis yo, epi bati yon sistèm transpò piblik ki pi solid.”  
 
“MTA ap travay toutan epi fè nouvo envansyon pou rann operasyon bis nou yo osi 
ansekirite ke posib pou pasaje yo, pyeton ansanm avèk rès kominote a. Mwa sa 
sèlman, Administrasyon Nasyonal Sekirite Sikilasyon Otowout, Eta New York, otorite vil 
ak federal, lidè travay nan transpò ansanm avèk reprezantan yo ki soti nan gwo sistèm 
bis piblik nan Amerik di Nò, yo tout rasanble nan yon senpòzyòm sou sekirite otobis ke 
MTA te òganize pou devlope pi bon pratik pou opere bis yo ansekirite nan anviwonman 
nou an ki menm pi konjesyone,” Prezidan ak PDG MTA Thomas Prendergast te 
deklare. “Sa se dènye etap nan efò konsistan nou pou devlope avansman teknolojik 
oswa refòm règlemantè pou ogmante sekirite bis/pyeton grasa kolaborasyon espesyalis 
ak patisipasyon pwofesyonèl.”  

Sistèm Avètisman sou viraj Pyeton 
 
Sistèm avètisman pyeton an deklanche otomatikman lè bis la vire a dwat oswa yon viraj 
sou lamen a goch, aktive yon avètisman odyo ki alète pyeton an ansanm avèk sikils yo 
ke bis la ap vire. Yap enstale opalè ekstèn nan yon zòn ki pa bloke vizyon operatè a, e 
volim opalè a ap pran an konsiderasyon nivo son anbyan nan vwazinaj bis la.  
 
Pandan tès sou teren an nan sistèm avètisman viraj pyeton an, yo te enstale teknoloji a 
sou kat bis, de ap fonksyone nan Manhattan, youn nan Brooklyn ak yon katriyèm nan 
Queens. Apre tès la, yo te mande MTA yon seri amelyorasyon nan sistèm lan, mande 
pou son avètisman odyo a aktive sèlman lè  ‘bis la ap vire’ pou evite konfizyon. Nap 
mete modifikasyon sa anplas pou lansman ivè a. 
 
Anplis, MTA ap travay avèk manifakti a pou devlope yon sistèm alèt vizyèl ki pral 
deklanche otomatikman pou afiche yon avètisman vizyèl pou avèti kliyan yo lè bis la ap 
vire. Nap ajoute modifikasyon sa nan ane 2017. 
 
Pwogram pilòt konplè a pral gen ladan 200 otobis. Premye 40 bis yo pral fonksyone nan 
fen ane 2016, e rès bis yo pral nan lari a pandan ane 2017. Pwogram pilòt la pral gen 
ladan wout bis nan Queens, Manhattan ak Brooklyn (Q32, Q17, Q41, B36, B17 ak B6). 
 
Sistèm pou Evite Kolizyon  
 
Teknoloji pou evite kolizyon an gen ladan yon sistèm kamera ki baze sou kaptè 
entelijan ki alète operatè bis la sou prezans veyikil la, siklis ak pyeton ki sou devan nan 
toulède kote bis la ak avètisman vizib odib.  
 
Pwogram sistèm pilòt pou evite kolizyon an gen ladan de bis kap fonksyone nan 
Brooklyn. Apre tès la, MTA te rekòmande yon seri amelyorasyon pou amelyore sistèm 
pou evite kolizyon. Nan kad kòmantè ki soti nan tès sou teren an, founisè a ap devlope 
kaptè vizyon ki kapab jere rigè sik pou lave otobis nan depo yo.  MTA aktyèlman ap 
travay avèk founisè a pou mete sou pye amelyorasyon sa yo, ki pral anplas pou yon 
lansman pandan ivè a.  
 
Pwogram pilòt konplè pou sistèm evite kolizyon an pral gen ladan 100 otobis. Premye 
20 bis yo pral fonksyone nan fen ane 2016, e rès bis yo pral nan lari a pandan ane 
2017. Pwogram pilòt la pral gen ladan wout bis nan Brooklyn ak Manhattan (B46, B38 
ak M42). 
 
Avèk preske 8.7 milyon moun kap vwayaje chak jou, renovasyon sa yo se yon pati nan 
kad yon plan solid pou plènman transfòme MTA an yon sistèm inove, modèn avèk sèvis 
kliyan ki fèt pou reponn a defi ansanm avèk demann vwayaj nan 21yèm syèk la. 
 
Ane sa a, eta te angaje $8.3 milya nan finansman Plan Kapital $27 milya  MTA – pi gwo 
plan depans anbisye nan istwa.  Envestisman sa, lè li konbine avèk efò ki egziste deja 
ap ajoute plis pase 3,100 bis ak 1,400 machin tren nan sistèm lan, ajoute kat nouvo 

estasyon Metro-North nan zòn ki defavorize yo nan Bronx, ajoute yon twazyèm ray nan 
liy prensipal LIRR, etann Dezyèm Avni Subway nan Lès Harlem, ak pote sèvis Metro-
North nan Penn Estasyon epi kontinye devlope aksè pati Lès pwojè a kidonk pasaje 
LIRR yo ap anmezi pou pote vwayajè yo nan Tèminal Grand Central. 

